"Gwely Oer"

Tasg Ymestynnol 20 & 21

Dwy olygfa i fyfyrwyr greu ‘o gwmpas y testun’ er mwyn ehangu’u dealltwriaeth o’r themau a’r materion a geir yn y ddrama ‘Gwely Oer’.
Tasg 19- cyn darllen y testun…

Gwaith Grŵp
· Fesul grŵp, dyfeisiwch restr o’r “Deg Uchaf o bethau sy’n achosi tensiwn” i bobol ifanc ar yr aelwyd. Er enghraifft, biliau ffôn, maint yr amser rydych yn ei wario ar wefan Facebook, blerwch eich ystafell wely, amser clwydo, eich ymddangosiad a’ch edrychiad cyffredinol, tangyflawni yn eich gwaith ysgol ac ati.  

· O fewn eich grŵp, dyfeisiwch olygfa domestig fydd yn para tua tri munud o hyd o dan y pennawd “Tensiynau Teuluol”, lle gellir portreadu tri neu bedwar o’r pethau uchod sydd ar eich rhestr. Ceisiwch bortreadu hyn mor naturiolaidd a phosib.
Tasg 20 – wedi darllen Golygfa 7 o Act 1….

 Hyd yn hyn yn y ddrama, mae Link ar fin gadael ei dref enedigol sef Bradford er mwyn dal y tren i Lundain. 
· Mewn grwpiau o dri neu bedwar, dychmygwch sefyllfa debyg lle mae un ohonoch yn berson un ar bymtheg mlwydd oed sydd wedi rhedeg i ffwrdd o gartre ac wedi symud i fyw i Lundain.
· Dyfeisiwch saith delwedd ‘Llun Llonydd’ neu tableaux [fel lluniau wedi’u rhewi] sy’n dangos saith peth sydd wedi digwydd i chi yn ystod eich wythnos gyntaf bant o gartref, un ar gyfer pob diwrnod o’r wythnos. Efallai y gallech ystyried pethau fel ; Sut ydw i’n cael bwyd? Lle ydw i’n cysgu? Pwy ydw i’n cwrdd? Beth ydw i’n ei wneud?
· Unwaith i chi ddewis eich saith delwedd, ychwanegwch frawddeg neu ddwy gan y traethydd sy'n cydfynd â’r llun fydd yn cael eu hadrodd i’r gynulleidfa. Ceisiwch sicrhau bod rôl y traethydd yn cael ei gyfnewid ar gyfer bob un llun.

· Yn olaf, ceisiwch ddewis darn atmosfferig o gerddoriaeth i’w hychwanegu i dansgorio’ch golygfa.
